
"lzjava iz Salamance i Okvir za
rad u obrazovanju ucenika sa
posebnim potrebama, stav 3.

Od segregacije do inkluzije

1 Uvod

Ovaj dokument predstavlja kratki pregled i analizu sta-
nja inkluzivnog obrazovanja i njegove primjene otkad je
inkluzija, na velika vrata, uSla u obrazovni sistem BiH.
Pregled stanja raden je na osnovu analize prikupljenih
sekundarnih podataka (zakona, strategija, pravilnika i
izvjeStaja).

ZapoCinjanje reforme obrazovanja u Bosni i Hercegovini
2002. godine znacilo je i zapoinjanje promovisanja
inkluzivnog obrazovanja u zemlji.

Ratifikacija relevantnih medunarodnih dokumenata
dovela je do uvodenja drzavnog okvira za politike i
procedure inkluzivnog obrazovanja, ali je usaglasava-
nje zakona teklo sporo i otezano zbog kompleksnosti
struktura koje donose odluke u BiH.

Inkluzivno obrazovanje podrazumijeva da Skole trebaju
prihvatiti svu djecu bez obzira na njihove fizicke,
intelektualne, socijalne, emocionalne, jezicke ili druge
osobine. Ovo se narocito odnosi na djecu sa ones-
posobljenjima ili nadarenu djecu, djecu koja Zive na
ulici i djecu koja rade, djecu iz udaljenih ili nomadskih
populacija, djecu koja pripadaju jezickim, etnickim ili
kulturnim manjinama, kao i djecu iz drugih ugrozenih ili
marginaliziranih podrucja ili kategorija’.

Ovakav koncept obrazovanja ne odnosi se samo na
integraciju djece sa posebnim obrazovnim potrebama
u formalni sistem obrazovanja. On ukljuCuje i promjene
i modifikacije sadrzaja, pristupa, struktura i strategija
sa cillem osiguranja kvalitetnog obrazovanja za svu
djecu. Istovremeno, omoguéava da se na razli¢itost ne
gleda kao na problem koji treba prevazi¢i, vec kao na
dragocjen resurs koji podrzava ucenje za sve.

Sintagma ,,djeca s posebnim potrebama” obuhvaca
svu djecu koja u pozitivnom ili negativnom smjeru
odstupaju od prosjeka. U bh. obrazovnom kontekstu,
iako nije pravno definiran, termin ,djeca sa posebnim
potrebama” se najceSée odnosi na ucenike sa potes-
ko¢ama u psihofizickom razvoju, sa slusnim i vidnim

oStecenjima, sa govornim poteskocama, tjelesnim
oStecenjima, sa potesko¢ama u ucenju, sa poreme-
¢ajima u ponasSanju i sa hroni¢nim oboljenjima. Rjede
ovaj termin obuhvaca ucenike pripadnike nacionalnih
manjina, povratnike i izbjeglice. Nadareni ucenici, se
takoder, izrazito rijetko u praksi tretiraju kao djeca sa
posebnim obrazovnim potrebama.

Proces inkluzivnog obrazovanja u BiH se poceo provo-
diti 2004. godine, nakon §to je donesen Okvirni zakon
0 osnovnom i srednjem obrazovanju koji odreduje da
djeca i mladi s posebnim obrazovnim potrebama stjecu
obrazovanje u redovnim $kolama prema programima
prilagodenim njihovim individualnim potrebama.

Sve strategije reforme obrazovanja, zakoni i razlici-

te politike promoviraju principe jednakog pristupa,
prihvacenosti, sluzbene priznatosti, nediskriminacije

i odsustva segregacije u obrazovanju. lako se jasno
nalazu, standardi kvaliteta i dostupnosti koji su zacrtani
kroz strategiju, reforme se sistematski ne primjenjuju.
Devet godina poslije uvodenja inkluzivnog obrazovanja,
i dalje je evidentno da postoji veliki jaz izmedu zakon-
ske regulative i stvarne prakse u Skolama i predSkol-
skim ustanovama.

Napomena: Zbog nedostataka jedinstvenih
podataka, ovim pregledom nisu obuhvacena djeca i
mladi koji pripadaju nacionalnim manjinama i drugim
ugrozenim ili marginaliziranim grupama, te nada-
rena djeca koja su takoder obuhvacena procesom
inkluzije.

2 Inkluzivno obrazovanje u BiH
Sta se obecalo, $ta usvajilo, a $ta ostvarilo?

2.1 Kada kazemo ,inkluzija”, mislimo...

Koncept inkluzije u obrazovnom kontekstu BiH razlicito
se shvaca. Razlike u shvatanju prvenstveno se uocava-
ju u samim terminolo$kim odrednicama i kategorizaciji
odredenih potreba i poteskoca. Jezik koji se koristi u
praksi, ali i u zvaniénim dokumentima, upucuje da se
inkluzija u BiH shvaca prvenstveno u defektoloSkom
smislu. Tako se npr. djeca sa poteSko¢ama u razvoju




i dalje nazivaju ,mentalno zaostalom” ili ,,mentalno
retardiranom”, Skole i ustanove za djecu sa posebnim
potrebama i dalje nose naziv ,specijalnih Skola” dok se
edukatori-rehabilitatori koji rade sa djecom sa poseb-

nim potrebama i dalje nazivaju defektolozima.

Ne iznenaduje onda da se inkluzivno obrazovanje
primarno povezuje sa integracijom djece sa potesko-
¢ama u razvoju u redovni obrazovni sistem, pri ¢emu
se naglasak stavlja u ve¢oj mjeri na odgojno-obrazovni
aspekt, dok su individualizacija, u¢e$ée i socijalizacija u
mnogo manjoj mjeri u fokusu.

2.2 Sta kaze zakonski okvir?

Bosna i Hercegovina je potpisala mnoge medunarodne
sporazume o obrazovanju, koji drzavu obavezuju da
provodi odredene obrazovne standarde u zemlji.

Pocetkom reforme obrazovanja, bosanskohercegovac-
ke vlasti su 2002. godine svojim gradanima obecale
osigurati uklju€ivanje djece sa posebnim potrebama na
svim nivoima sistema obrazovanja. Obecale su prikupiti
podatke o djeci sa posebnim potrebama, te problemi-
ma sa kojima se suoCavaju. Obecale su izraditi plan
obrazovanja zajednice u pogledu ukljucivanja ucenika
sa posebnim potrebama i osigurati da ucenike obrazuju
dobro obuceni nastavnici u adekvatno opremljenim i
efikasno vodenim Skolama.?

Kao jedan od rezultata reforme obrazovanja usvojeno
je pet okvirmnih zakona iz oblasti obrazovanja na drzav-
nom nivou® te niz strategija i akcijskih planova koji se
odnose na politiku inkluzivnog obrazovanja.*

Okvirni zakon o predskolskom odgoju i obrazovanju kao
i Okvirni zakon o osnovnom i srednjem obrazovanju
utvrduje pravo djece i mladih sa posebnim potreba-
ma da, prvenstveno, stjecu obrazovanje u redovnim
Skolama/predSkolskim ustanovama, prema progra-
mima prilagodenim njihovim individualnim potreba-
ma. Djeca koja se zbog teskoca u razvoju ne mogu
Skolovati u redovnim Skolama, obrazuju se (djelimiéno
ili u potpunosti) u posebnim/specijalnim ustanovama
prema programima izradenim i prilagodenim njihovim

sposobnostima i moguénostima. Skole u kojima se
obrazuju djeca sa posebnim potrebama imaju pravo na
posebna budZetska sredstva, kako bi se pokrili troSkovi
posebnih programa, troSkovi prijevoza i smjestaja ili
kako bi se infrastruktura prilagodila fizickim i drugim
potrebama ucenika.

Na osnovu analize zakona vidljivo je da je prisutna
medusobna neuskladenost zakonskih i podzakonskih
akata izmedu razli¢itih teritorijalnih jedinica u BiH, kao i
neuskladenost zakonskih propisa sa Okvirnim zakonom
0 osnovnom i srednjem obrazovanju u BiH. To pred-
stavlja dodatnu prepreku za adekvatnu implementaciju
onoga $to je istim zakonima definisano (1). Jo$ jednom
se potvrduje da usvajanje zakona nije garant da ¢e se
u praksi oni i provoditi na odgovarajuci nacin.

(1) U zavisnosti od mjesta Zivljenja, zakonski akti
stavljaju u razliCite poloZaje ucenike sa posebnim
obrazovnim potrebama i ne pruzaju im iste mo-
guénosti. U odredenim dijelovima BiH ucenici sa
posebnim potrebama imaju pravo na prijevoz do
Skole i finansijsku pomo¢ porodici dok u drugima

ne, ¢ime se direktno krsi ¢lan 3 i ¢lan 4 Okvirnog
zakona o osnovnom i srednjem obrazovanju kojim bi
se trebale osigurati jednake moguénosti obrazovanja
za sve.

2.2.1 Kategorizacija i upis

Postupak identifikacije, kategorizacije, planiranja i na-
¢ina rada sa djecom sa posebnim potrebama ureduje
se detaljnije propisima entiteta/kantona kao $to su
pravilnici 0 odgoju i obrazovanju djece sa posebnim
obrazovnim potrebama. Problem predstavlja $to pra-
vilnici nisu razvijeni u svim dijelovima BiH, niti za sve
obrazovne nivoe.®

Jedna od posljedica je da procedura upisa kao ni nacin
rada sa djecom sa posebnim obrazovnim potrebama

u predskolskim ustanovama (2), te srednjim Skolama
nisu precizno definirani, niti se jasno isticu razlike u
proceduri upisa izmedu djece sa posebnim potrebama
i djece bez posebnih potreba.

? Poruka gradanima Bosne i
Hercegovine, Obecanije 1

% Okvirni zakon o predskolskom
odgoju i obrazovanju Bosne i
Hercegovine (2003), Okvirni
zakon o osnovnom i srednjem
obrazovanju Bosne i Hercegovine
(2003), Okvirni zakon o srednjem
usmjerenom obrazovanju i obuci
(2008), Okvirni zakon o visokom
obrazovanju Bosne i Hercegovine
(2007b), Zakon o Agenciji za
predskolsko, osnovno i srednje
obrazovanje (BiH, 2007).

* Strategija predskolskog
obrazovanja u BiH, Strateski
pravci razvoja obrazovanja u Bosni
i Hercegovini sa planom imple-
mentacije 2008—2015, Akcioni
plan za djecu Bosne i Hercegovine
20112014, Akcioni plan o djeci
sa posebnim potrebama, Akcioni
plan o upisu u $kole i pohadanju
nastave u Bosni i Hercegovini.

°TK, KS i ZDK ne posjeduju
pravilnike o odgoju i obrazovanju
djece sa posebnim obrazovnim
potrebama niti za jedan obrazovni
nivo; u Kantonu 10 i Posavskom
kantonu postoje pravilnici samo
za osnovnu $kolu dok je Brcko
Distrikt jedini koji ima razvijene
pravilnike za sve obrazovne nivoe.

% Komisije za kategorizaciju su
obitno formirane po op¢inama/
kantonima i najéesce se sastoje
od psihologa, defektologa, socijal-
nog radnika i doktora medicine.

7 Individualni plan i program je
pisani, radni dokument. U njemu
se opisuju potencijali i podrucja
potreba nekog ucenika, prilagode-
ni sadrzaji, usluge koje je potrebno
pruziti djetetu, ali i nacin na koji
¢e se one ostvariti. IPP je baziran
na detaljnoj procjeni ucenikovih
potencijala, interesa i potreba.
(Udruzenje ,Zivot sa Down
syndromom”, 2011., Podrska
inkluzivnom obrazovanju - asistent
u nastavi)

Od segregacije do inkluzije

(2) U Brcko Distriktu, koji jedini posjeduje Pravilnik o
odgoju i obrazovanju djece sa posebnim potrebama
u predskolskim ustanovama, definirano je da se,
prije upisa djece s vecim teSkocama, sa roditeljima
obavezno provodi inicijalni intervju u sklopu kojeg

se prikupljaju anamnesticki podaci 0 ranom razvoju.
Nakon prikupljenih podataka Strucni tim PredSkolske
ustanove odreduje do kojeg se stepena oStecenja
mogu upisati djeca u predskolsku ustanovu.

Prva stru¢na opservacija kod vecine djece u BiH se
vrsi tek pri polasku u Skolu. Postupak za kategorizaciju
i ocjenjivanje sposobnosti osoba sa potesko¢ama

u razvoju pokre¢u centri za socijalni rad ili sluzbe za
socijalnu zastitu.

Prema vaze¢im zakonima i pravilnicima, djece sa
posebnim obrazovnim potrebama se u osnovnu $kolu
upisuju na temelju preporuka stru¢nog tima kojeg naj-
¢eSce Cine pedagog ili psiholog, edukator-rehabilitator,
logoped, nastavnik, te u nekim slu¢ajevima i roditel].
Vrsta programa koji se dodjeljuje uceniku zavisi od mi-
Slienja struénog tima nakon viSemjesecne opservacije
ucenika, te misljenja i nalaza komisije o kategorizaciji i
razvrstavanju.

Kada je posrijedi upis ucenika u srednju Skolu, pored
toga Sto procedura upisa nije jasno definirana, posto-
jece zakonske regulative ne zahtijevaju od ucenika ili
njihovih roditelja da u proceduri upisa u srednje Skole
priloZe odredenu medicinsku dokumentaciju. Takoder,
ne postoji ili nije jasno definirana ni procedura profesio-
nalnog usmjeravanja ucenika sa posebnim obrazovnim
potrebama. lzuzetak je Zakon o osnovnom i srednjem
obrazovanju Unsko-sanskog kantona koji u ¢lanu 83.
definira da struéna Komisija za ocjenjivanje sposobno-
sti djece sa posebnim obrazovnim potrebama utvrduje
i profesionalno usmjeravanje djeteta.

2.2.2 Individualni obrazovni programi

Zakonim i pravilnicima je takoder definirano da se na-
kon donoSenja misljenja strutnog tima prelazi na izradu
individualnog prilagodenog nastavnog programa.’

U predskolskim ustanovama se provodi nekoliko vrsta
odgojno-obrazovnih programa, ukljucujuci i specijalizi-
rane programe. Medutim, iako zakoni o predSkolskom
odgoju i obrazovanju u BiH jasno nalazu obavezu izrade
i primjene prilagodenih programa, procedure izrade i
primjene ovih programa nisu definirane.

Za ucenike koji imaju blaze prepreke u ucenju i koji se
ukljuCuju u redovne Skole odreduje se prilagodeni pro-
gram ili redovni program uz individualni pristup u radu.
Izradu prilagodenih nastavnih programa treba da vrSi
strucni stacionirani ili mobilni tim, na osnovu rjesenja i
mislienja strutne komisije. Program provodi nastavnik
uz pomoc i intervenciju edukatora—rehabilitatora, te
eventualno, asistenta u nastavi.

Za ucenika koji se upisuju u specijalne Skole pristupa
se izradi individualiziranih programa rada koji, pored
programa edukacije, ¢esto ukljucuje i program habita-
cije i rehabilitacije.

2.2.3 Profesionalno usavrsavanje nastavnog oso-
blja i struéna pomoc i podrska u Skolama
Obavezna dodatna obuka nastavnog osoblja koje radi
sa ucenicima sa posebnim obrazovnim potrebama je
definirana vecinom obrazovnih zakona i podzakonskih
akata, te pravilnicima o odgoju i obrazovanju ucenika.
Obim i vrsta stru¢nog usavr$avanja nije precizirana. U
vecini slucajeva, program obuke se definira od strane
nadleznog ministarstva tako da se ne moZe govoriti 0
postojanju jedinstvenog plana i programa obuke za na-
stavnike iz oblasti inkluzivnog obrazovanja na podrucju
cijele BiH.

Postojeca zakonska regulativa na svim  obrazovnim i
administracijskim/ teritorijalnim nivoima koja tretira pi-
tanja inkluzivnog obrazovanja, podrazumijeva i formira-
nje i angazman stru¢nih timova u odgojno-obrazovnim
procesima. Zadaci stru¢nog tima uglavnom se svode
na analizu dokumentacije u€enika upisanog u prvi
razred, odredivanje statusa, moguénosti i sposobnosti
ucenika, izradu individualno prilagodenog nastavnog
plana i programa, provedbu rehabilitacijskih tretmana
te saradnju sa nastavnicima i roditeljima.

Zakoni ostavljaju moguénost angazmana strucnjaka

u slucaju njegove potrebe. Strucni tim se kao termin
ne spominje u predskolskim zakonskim aktima, kao

ni termin asistent u kontekstu obrazovanja djece sa

posebnim obrazovnim potrebama.

Pravilnici 0 odgoju i obrazovanju djece sa posebnim
obrazovnim potrebama u osnovnim i srednjim Skolama,
predvidaju osnivanje strucnih timova. U pojedinim pra-
vilnicima, stru¢ni timovi se spominju samo u kontekstu
osnovne Skole® i nije moguce ustanoviti da li zakon
predvida formiranje strucnih timova za srednje Skole.

lako postoje, zakonske regulative i zvanicni dokumenti
jasno i precizno ne definiraju na koji se nacin koncept
inkluzivnog obrazovanja treba i moze implementirati

u praksi. Neuskladenost zakonskih regulativa izmedu
razlicitih obrazovnih nivoa, te izmedu razli¢itih teritori-
jalnih/ administrativnih dijelova BiH (op¢ine/ kantoni/
entiteti) predstavlja znacajnu prepreku za adekvatno
provodenie inkluzivnog obrazovanja.

2.3 $ta kaze praksa?

Od ukupnog broja upisane djece, u predskol-
skim ustanovama je priblizno 3% (463) djece

sa posebnim potrebama, dok je priblizno 1%
(3090) djece sa posebnim potrebama ukljuceno
u redovne osnovne Skole. Jedinstvenih poda-
taka o broju ucenika sa posebnim potrebama u
redovnim srednjim Skolama nema.

Osnovne Skole za djecu sa posebnim patrebama
pohadalo je 1029 djece, dok je srednje Skole

za djecu sa posebnim potrebama pohadalo 411
ucenika/ca.

(Agencija za statistiku BiH, 2012)

2.3.1 (Ne)spremnost skola i nastavnika

za inkluzivno obrazovanje

|z perspektive inkluzivnog modela obrazovanja, preds-
kolske ustanove, osnovne i srednje Skole u BiH, unato¢
infrastrukturnim ulaganjima, jos uvijek rade u loSim ili
neodgovarajué¢im prostornim i materijalnim uslovima.

Prisutne su arhitektonsko-urbanisticke i informacijske
barijere. Skole, narotito srednje, slabo su opremljene
didakticko-metodickim sredstvima za rad s ucenicima
sa posebnim obrazovnim potrebama. Stanje u Skolama
i ustanovama za djecu sa posebnim potrebama znatno
je bolje po pitanju opremljenosti i struénog kadra.
Medutim, ono S$to predstvalja nedostatak jeste $to
prakse u ovim Skolama znacajno zaostaju za savreme-
nim praksama rada u svijetu, $to je nadalje uvjetovano
nedovoljnim ulaganjima i nedostatnom materijalnom i
struénom podrskom. Ne treba zanemariti ni ¢injenicu
da su ove Skole, centri i zavodi uglavnom smjesteni u
gradskim podrucjima, $to znaci da su dostupni manjem
broju djece, naroCito iz ruralnih oblasti.

% Pravilnik o vaspitanju i obrazova-
nju djece sa posebnim obrazovnim
potrebama u osnovnim i srednjim
Skolama RS-a, Pravilnik o odgoju

i obrazovanju djece s posebnim
obrazovnim potrebama u osnov-
nim i srednjim $koli Hercego-
vacko-neretvanskog kantona i
Pravilnik o odgoju i obrazovanju
djece s posebnim obrazovnim
potrebama u osnovnim i srednjim
Skolama Bosansko-podrinjskog
kantona.

| pored realiziranih i postojecéih programa obuke, vecéina
nastavnika u redovnom obrazovanju vjeruje da nisu
adekvatno obuceni za rad sa ucenicima sa posebim
potrebama koji se ukljuCuju u redovno obrazovanje.
Ovo se naroCito odnosi na procjenu sposobnosti
ucenika, izradu individualnih obrazovnih programa te na
individualizirani pristup u radu.®

° Evropska fondacija za obrazo-
vanje (2009). Mapiranje politika

i praksi za pripremanje ucitelja za
inkluzivno obrazovanje u kontekstu
socijalne i kulturoloke razlicitosti
- DrZavni izvjestaj za Bosnu i
Hercegovinu.

... nedostaje nam edukacije...trebamo znati koliko
daleko moZemo i trebamo i¢i sa ovom djecom...
trebamo znati kako, jer Zelimo pomaci toj djeci.

(nastavnik)
(Rezultati istrazivanja UNICEF i Save the Children UK, 2008)

Nisu sva podrucja BiH, kao ni svi nivoi obrazovanja,
podjednako pokriveni po pitanju obima, raznolikosti i
intenziteta obuka za nastavnike/odgajatelje. Bosan-
sko-podrinjski kanton je posebno zanemaren u smislu
obuke za inkluzivno obrazovanje, dok su nastavnici u
Sarajevu, Bihadu, Banjoj Luci, Mostaru i Tuzli prosli
kroz obuku u tri stepena: podizanje svijesti o inklu-
zivnom obrazovaniju, idetifikacija ucenika s posebnim
potrebama i razvoj didaktickih materijala za rad sa
ucenicima sa posebnim potrebama'® (3).

'O UNICEF 2009.

(3) Nevladine i medunarodne organizacije poput EducAid, MIOS, DUGA, Korak
po korak, UNICEF, OSCE, Save the Children zajedno sa pedagoskim zavodima su
bile intenzivno uklju¢ene u obucavanje i pruzanjem podrSke nastavnicima u BiH
opcenito, a posebno na polju inkluzivnog obrazovanja.

Program podr§ke obrazovanju



" Tipi¢ni sastav mobilnog tima
ukljucuje psihologa, pedagoga,
logopeda, socijalnog radnika

i edukatora-rehabilitatora.
Maobilne timove obitno finansira
ministarstvo obrazovanja, a
njihovim radom upravlja pedagoski
zavod. Osnovna zadaca timova je
ukljucenost u fazu identifikacije,
te uklju€enost u osmisljavanje i
izradu individualiziranog pristupa
nastavi.

12 |zrada prilagodenog programa
podrazumijeva saZimanje
obrazovne materije, te viemensko
i prostorno prilagodavanje shodno
ucenikovim mogucnostima, spo-
sobnostima i specificnostima.

Od segregacije do inkluzije

Sistem strucne podrske i pomoci koji je nastavnicima/
Skolama na raspolaganju, razlikuje se od Skole do Sko-
le. Najcéesce struénu pomod i podrsku pruzaju peda-
goSko-psiholoske sluzbe u Skolama. Unatoc iskazanim
potrebama, jos uvijek je mali broj $kola u kojima su u
redovan nastavni proces ukljuceni edukatori-rehabili-
tatori i strucni timovi te asistenti u nastavi (4). Pristup
uslugama mobilnih' kao i stru¢nih timova ostvaruje
mali broj Skola i to samo u odredenim podrucjima BiH.

(4) Prema podacima Republickog pedagoskog
zavoda RS za Skolsku 2008/2009. godinu, od 174
osnovne Skole, samo osam je imalo zaposlenog
strucnog suradnika, edukatora-rehabilitatora, koji
je, pored pedagoga, zaduzen za rad s djecom s
posebnim obrazovnim potrebama.

Sve je u rukama nastavnika. Mi nemamo mobilne
timove. Inkluzija je lijepo prikazana, ali mislim da je
smijeSna govoriti o inkluziji a da istovremeno nema-
mo strucni tim. Nismo osposobljeni da radimo sa
tom djecom. Mi se zaista trudimo, ali kada dijete ima
problem sa govorom, ja Se mogu samo pretvarati

da sam logoped, ali nikad ne magu biti logoped.
(nastavnik)

(Rezultati istrazivanja UNICEF i Save the Children UK, 2008)

U vedini Skola nastavnici su ¢esto prepusteni sami
sebi i svojoj nastavnickoj intuiciji (5).

Proces izrade i primjene individualnog prilagodenog
nastavnog programa je narocito otezan u redovnim
srednjim Skolama u kojima je primjetna slaba ili nikakva
ukljucenost strucnih lica, kao i slabo ili nepostojece
struc¢no osposobljavanje nastavnog osoblja za rad sa
djecom sa posebnim potrebama.

(5) Rezultati istrazivanja provedenog u Tuzlanskom
kantonu pokazuju da samo 39,60% nastavnika
izraduje individualne prilagodene programe. U izradi
programa najvise ucestvuju defektolozi 100% (od
10 zaposlenih defektologa u redovnim osnovnim
Skolama), zatim pedagozi 77,84% te ucitelji 5,03%,
nastavnici 3,21%, i roditelji 1,47%.

Praksa pokazuje da, ¢ak ukoliko je dijete proslo kroz
proces kategorizacije, stru¢na misljenja Cesto pred-
stavljaju samo vrlo kratak opis djetetovog psiholos-
kog, kognitivnog, pedagoskog i socijalnog stanja sa
generalnim preporukama da je kod djeteta utvrdeno
odredeno stanje i da pohada redovnu nastavu ili
nastavu u Skolama za djecu sa posebnim potrebama
prateci individualno prilagodeni program'2. Ovako
definisana odluka nastavnicima koji rade sa djecom sa
poteSko¢ama ne nudi nikakve konkretne prijedloge i
smjernice.

lako se prakse razlikuju od jedne Skole do druge, u
velikom broju Skola prilagodavanje nastavnog plana i
programa uglavnom podrazumijeva snizavanje zahtjeva
nastavnog predmeta. Do toga dolazi jer se nastavnici
ne osjecaju dovoljno kompetentnim niti smatraju da su
dovoljno obu€eni za proces razvoja i implementacije
individualnih Skolskih programa koriStenjem individuali-
ziranih pristupa.

Za izradu individualno prilagodenih programa nastav-
nici, u velikom broju slucajeva, unaprijed ne dobiju
dovoljno informacija i preporuka za pojedinog ucenika.
Problem predstavlja i to $to nastavnici vrlo ¢esto oce-
kuju da im se ponude individualno prilagodeni programi
za konkretne poteskoce, te Sto pojedini ne smatraju
da je njihova odgovornost da razviju takve programe.
Nastavnici ¢esto nisu ni motivirani jer nemaju nikakve
olakSavajuce okolnosti/beneficije koje bi ih dodatno
stimulirale.

Kao glavni razlog izostanka stru¢ne pomoci i podrske u
Skolama navodi se nedostatak financijskih sredstava.
Dodatnu teskoéu predstavlja neodrzivost modela i pro-
grama u okviru kojih su stru¢njaci i timovi na odredeni
period bili angazovani u pojedinim Skolama.

Poseban problem u redovnim Skolama predstavlja Sto
sva djeca za koju je utvrdeno da dozivljavaju ili imaju
odredene poteskoce ili posebne potrebe nisu kategori-
zirana (6). Nastavnici i struéno osoblje, u ovom slu¢aju,
nemaju nikakvu formalnu obavezu da prilagodavaju
nastavni plan i program. To implicira da su ovi ucenici




samo integrirani, ali ne i uklju€eni u nastavni proces
koji je kreiran prema njihovim individualnim potrebama
i moguénostima razvoja.

(6) 2/3 djece koja su identificirana kao djeca sa
posebnim potrebama u redovnim Skolama nisu
kategorizirani od strane strucne komisije, nego ih je
prepoznalo osoblje Skole.

(Rezultati istrazivanja UNICEF i Save the Children UK,
2008)

2.3.2 Djeca sa posebnim potrebama u
predskolskim ustanovama

Integracija djece sa posebnim potrebama u redovan
rad vrti¢a odnosi se na djecu sa blazim oblicima
slusnih i vidnih o$tecenja, sa govornim poteskoéama,
sa lakSim poremecajima psihomotorike i sl. Djeca
sa tezim oblicima potesko¢a se ukljucuju u drugaciju
organizaciju odgojno-obrazovnog rada u centrima,
zavodima, organizacijama koje imaju razvijene pro-
grame edukacije i rehabilitacije za djecu predSkolskog
uzrasta. Broj djece s posebnim potrebama ukljucen

u redovne grupe u predSkolskim ustanovama je
zanemarljiv.

Izostanak stru¢nog tretmana, broj djece u grupa-
ma te nerazvijenost mreZe predskolskih ustanova,
naroCito u ruralnim dijelovima zemlje, glavne su
prepreke ukljuCivanju djece sa posebnim potrebama
u predskolske ustanove. To je nadalje uzrokovano
nedostatkom finansijskih sredstava, te nedostatkom
odredenih obrazovnih profila. VisokoSkolski obrazovni
sistem nije pratio potrebe predskolskog obrazovanja
nakon usvajanja Okvirnog zakona, $to za posljedicu
ima da je utvrdeni standard u vezi s minimumom
strune spreme koju odgajatelji trebaju imati teSko
ispoStovati.

Dodatnu oteZavaju¢u okolnost predstavlja i Sto

su resursi u zajednici rijetko namijenjeni djeci
predskolskog uzrasta, te $to na nivou opéina ne
postoje strategije o ukljucivanju djece sa posebnim
potrebama.

2.3.3 Djeca sa posebnim potrebama u osnovnim
i srednjim Skolama

Kategorizacija predstavalja jako vazno pitanje i odluku kada
Je posrijedi obrazovanije djece sa posebnim potrebama.

Kategorizirana djeca dobijaju odluku o kategorizaciji
koja sluzi kao pravni dokument kojim se utvrduje

stanje djeteta i osiguravaju konkretna prava. Ukoliko
dijete posjeduje odluku o kategorizaciji, ministarstvo
obrazovanja izdaje saglasnost za pravljenje progra-

ma prilagodenih pojedinaénom uceniku. Na osnovu
broja kategorisanih u¢enika Skola ima moguénost da
zahtijeva uposljavanje strucnih saradnika te moguénost
smanjenja broja djece u odjeljenju, ukoliko u istom
odjeljienju ima djece sa posebnim porebama.

Praksa pokazuje da su djeca koja se ukljuéuju u proces
kategorizacije, u najve¢em broju slucajeva, djeca sa
intelektualnim poteSkoc¢ama, cerebralnom paralizom,
epilepsijom, viSestrukim smetnjama i vidnim ili slusnim
poteSkoéama.

Jedan od kljucnih odlucujucih faktora o tome da li ¢e
dijete proci postupak kategorizacije jeste volja roditelja
i psiholoska spremnost da se ovaj proces pokrene.

Roditelji najéesée ne Zele priznati da njihovo dijete ima
odredene potrebe/probleme $to je pojacano i strahom
od stigmatizacije, te o¢ekivanom diskriminacijom u za-
jednici. Ovo je narod€ito izrazeno kod roditelja u ruralnim
krajevima zemlje.

Nepostojanje komisije za kategorizaciju u blizini Skole
ili mjesta prebivalista, finansijski troSkovi procesa kate-
gorizacije koji snose roditelji te smjestanje djece u mali
broj kategorija i usmjerenost na otkrivanje poteskoca,
a ne potencijala djeteta, takoder su Cesti razlozi zbog
kojih se roditelji ne odlucuju na kategorizaciju.

Djeca za koju je u procesu kategorizacije utvrdeno da
imaju teze i teSke smetnje stjecu osnovno i srednje
obrazovanje u Skolama za djecu sa posebnim potreba-
ma (tzv. specijalnim Skolama) ili posebnim odjeljenjima
formiranim u sklopu redovnih $kola.

Prema vazec¢im propisima, dijete sa lakSim psihickim

i fiziCkim smetnjama u razvoju upisuje se u redovno
odjeljenje, s tim da mu se omoguéuje posebna stru¢na
pomoc u okviru opservacionog perioda, koji ne moze
biti kra¢i od Sest mjeseci.

U redovan nastavni proces u osnovnim $kolama, kako
pokazuje praksa, ukljuéuju se djeca koja imaju razlicite
vrste poteSkoca i posebnih potreba. Najéesce su

to ucenici sa smetnjama u glasu, govoru i jeziku, sa
oStecenjem vida i sluha, problemima u ponasanju, tes-
koéama u ucenju, poremecajima paznje, emocionalnim
smetnjama, intelektualnim poteskoéama, viSestrukim
smetnjama, tjelesnim oSteéenjima, hronitnim obolje-
njima, epilepsijom te ucenici u autistitcnom spektru.

Uzimajuéi u obzir razli¢itost potreba ucenika, i viSe je
nego ocigledno pred kakvim se zahtjevima i izazovima
nalaze nastavnici.

Usprkos razlicitim preprekama i poteSko¢ama u pro-
vodenju inkluzivne nastave kao $to su nepotpuna rana
identifikacija i rani tretman, nerazvijen timski pristup

u tretmanu razvojnih problema djeteta, postojanje
predrasuda i stereotipa, nedovoljna educiranost posto-
jeceqg kadra te nepostojanje mehanizama za pracenje

i evaluaciju, pozitivni primjeri inkluzivnosti postoje u
Skolama Sirom Bosne i Hercegovine (7), (8).

(7) Od 2008. godine vise od 700 Skola Sirom BiH je
uvelo i primijenilo Indeks inkluzivnosti koji ukljucuje
detaljno proucavanje nacina na koje se mogu smanijiti
prepreke za ucenje i ucesce svih ucenika/ca u skoli.

Jedinstvenih podataka o u¢enicima sa posebnim
potrebama u redovnim srednjim Skolama nema. Praksa
pokazuje da djeca i mladi sa tzv. lak§im smetnjama
najcesce upisuju srednje strucne ili tehnicke Skole te
se opredjeljuju za zanimanja kao §to su kuhar, kono-
bar, cvjecar-vrtlar, bravar, obradivat metala i sl.

S obzirom da pri upisu u redovne srednje Skole ucenici
sa posebnim potrebama nisu duzni dostaviti nikakvu
posebnu, dodatnu dokumentaciju, problem koji se
javlja je nedostatak informacija 0 moguénostima i

sposobnostima ucenika. To se negativno odrazava

i na proces prilagodavanja programa individualnosti
djeteta. Dodatni problem je mali izbor srednjih Skola/
smjerova koji bi u¢enicima omogudili rad po individual-
nom prilagodenom programu.

Ocigledan je izostanak procjena stanja inkluzivnog
obrazovanja u srednjim Skolama, kao i nepripremlje-
nost srednjoskolskog sistema za primjenu onoga $to
je propisano i definisano u legislativi. Na taj nacin,
moguénosti Skola da adekvatno odgovore na zahtjeve
koji se postavljaju pred njih svedene su na minimum.

(8) Implementiranje inkluzije: model redovne
osnovne skole u Bosni i Hercegovini

0S «Simin Han je redovna osnovna $kola, smjestena
u prigradskom dijelu Tuzle i radi na promaviranju i pri-
mjeni ukljucivanja sve djece u redovno obrazovanje.
Uvodenie inkluzivnih praksi podrazumijevalo je da Sko-
la izradi nove strategije rada, uspostavi partnerstvo sa
roditeljima te u radu podrzava djeciju neovisnost.

Zajedno sa roditeljima i ucenicima, Skola je usposta-
vila razvojni plan za buduénost koji ima za cilj unap-
redenje Skole i implementiranje Evropskih standarda
Skolovanja za svu djecu.

Sva djeca sa posebnim potrebama koja pohadaju
ovu Skolu uklju€ena su u redovne razredne aktivnosti.
S ciliem pracenja napretka djece provodi se rekate-
gorizacija djece svake dvije godine.

Puna inkluzija se moZe vidjeti u nizim razredima, (1-
4). U viSim razredima (5-8) djeca su parcijalno uklju-
¢ena. Razredi u kojima se nalaze djeca sa posebnim
potrebama imaju dodatnog ucitelja koji im pomaze.

Materijal za ucenje se nalazi u razredima te je lako
dostupan ucenicima. Stolovi su organizirani u malim
grupama po cijelom razredu, tako da se niko ne osje-
¢a iskljucenim jer svi ucenici imaju priliku da gledaju
jedni u druge. Velika se paznja posveéuje i procesu
socijalizacije djece s posebnim potrebama, koja ima
znacajne efekte.

Preuzeto iz izvjeStaja Obrazovna politika za rizicne ucenike

i ucenike s teSko¢ama u Jugoistocnoj Evropi - Bosna i
Hercegovina




Fond
/‘/ otvoreno drustvo
Bosna i Hercegovina

3 ZavrSna razmatranja

Inkluzivne prakse u obrazovnim ustanovama u BiH
postoje. One se najcesce odnose na ukljucivanje djece
sa posebnim potrebama u redovne Skole te prilagoda-
vanje nastavnog plana i programa djetetovim specific-
nim potrebama u skladu sa raspoloZivim resursima.

Na nivou osnovnog obrazovanja, pozitivni pomaci po
pitanju inkluzivnog obrazovanja su napravljeni. To se
uveliko moZe pripisati angaZovanosti i radu meduna-
rodnih i nevladinih organizacija kao i relevantnih obra-
na organiziranje obuka za nastavnike, direktan rad sa
djecom sa posebnim potrebama te lobiranje za unapre-
denje obrazovnih politika.

Kada je posrijedi odgoj i obrazovanje djece sa poseb-
nim potrebama, stanje u obrazovnom sistemu je ipak
i dalje daleko od onoga na kakvo se BiH kao dr7ava
obavezala.

Negativni efekti fragmentiranosti obrazovne strukture
BiH ogledaju se i u tome S$to zakonski okvir na nivou
drzave koji treba prepoznati inkluziju, nije isti u svim
teritorijalnim/administrativnim jedinicama te nije jasnije
definiran podzakonskim aktima koji bi osigurali pro-
cedure i prepostavke za ukljucivanje djece/mladih sa
posebnim potrebama u formalni sistem obrazovanja.

Postojeca neusaglasenost na koga se inkluzivno
obrazovanje odnosi, kao i terminolo$ka neuskladenost
i razli¢itost u koriStenju i razumijevanju naziva ,djeca
sa posebnim potrebama” znacajno otezava adekvatnu
primjenu inkluzivnog obrazovanja u praksi.

Nepostojanje sistemskog pristupa u prikupljanju poda-
taka o broju i vrstama posebnih obrazovnih potreba
djece/mladih na svim obrazovnim nivoima (vrti¢/Skola/
op¢ina/kanton/entitet) takoder predstavlja prepreku u
kreiranju i implementaciji obrazovnih programa i politika.

Razli¢iti obrazovni nivai (predSkolsko/osnovno/srednje/
visokoSkolsko obrazovanje) su slabo ili nikako uvezani.

Nedovoljna saradnja izmedu obrazovnih, zdravstvenih
i institucija socijalne zastite kao i nedovoljna podrska
lokalnih zajednica je viSe nego ocigledna kada je posri-
jedi inkluzivno obrazovanje.

Neophodno je uspostavljanje sistema rane intervencije
kroz aktiviranje razvojnih savjetovalista u cilju preven-
cije i ranog otkrivanja razvojnih poteskoca kako bi se
svoj djeci omogucilo obrazovanje koje im je zakonima
zagarantovano te postiglo ono $to je obrazovnim
reformama zacrtano.

Status i uloga Skola, centara i zavoda za djecu sa po-
sebnim potrebama u kontekstu inkluzivnog obrazovanja
jo§ uvijek nije jasno definiran. Pojedini smatraju da se
posebne Skole i ustanove kao takve trebaju ukinuti jer
podsticu dalje razdvajanje djece. Uzimajuci u obzir tre-
nutne kapacitete i resurse redovnih Skola, postojanje
ovakvih obrazovnih institucija je ipak neophodno. Ono
Sto je potrebno jeste uvodenje odredenih promjena po
pitanju otvaranja Skola i ustanova za djecu sa poseb-
nim potrebama prema zajednici i efikasnijeg koriStenja
resursa kojim Skole raspolazu.

Rad redovnih obrazovnih ustanova je i dalje otezan
neujednacenom rasprostranjenoS¢u mreze predskol-
skih ustanova i Skola, loSim prostornim i materijalnim
uvjetima, arhitektonskim barijerama, neprilagodenim
udZbenicima, nedostatkom literature, individualizira-
nih programa i didaktic¢kih pomagala. Broj u¢enika u
inkluzivnim odjeljenjima je dosta veci od broja ucenika
predvidenih za odjeljenja u koja su ukljuceni ucenici sa
posebnim potrebama.

U vedini $kola nastavnici jo§ uvijek nemaju osiguranu
potrebnu struénu pomo¢ i podrsku u direktnom radu sa
djecom sa posebnim potrebama.

Zacrtani rokovi za uvodenje tri elementa — dobro
obucenih nastavnika, adekvatne opreme i efikasne
organizacije — odavno su prosli. Nastavnici i dalje
nemaju kontinuiranu obuku. Znacajan broj nastavnika
nije proSao bazitne inicijalne treninge o inkluzivnom
obrazovanjuju.

Program podr§ke obrazovanju

'3 Konvencije o pravima djeteta
(1989), Svjetske deklaracije o
obrazovanju za sve iz Jomtien-a
(1990) i Salamanca okvira za
akciju (1994)

Generalno gledano, struktura za provedbu prilagoda-
vanja postojeceg Skolskog sistema zahtjevima inkluzije
postoji, ali jo$ uvijek se ne ispunjavanju temeljni zahtje-
vi'® u kojima se izriito insistira na obrazovanju za svu
djecu, u njihovoj najblizoj, najmanije restriktivnoj okolini
i u uslovima u kojima e se izlaziti u susret njihovim
potrebama.

